
Årroeh meatan daan jaapetje TV-aksjovnesne!
Mijjieh maanah jïh geerve almetjh bööredibie meatan årrodh TV-aksjovnesne. 
TV-aksjovne lea fïerhten jaapetje tjöönghkemeaksjovne mij lea öörnesovveme 
1974 raejeste. Fïerhten jaepien abpe Nöörje beetnegh sïjse tjöönghkie akten 
vihkeles aamhtesasse jïh jeenjesh leah meatan, goh gånkagåetie skuvlh jïh jieleme. 
Akten aejlegen golken 100 000 maanah jïh geerve almetjh okside beenghkieh 
kraannadajvesne jïh gihtjieh mejtie almetjh sijhtieh dåarjoehtidh. Jeatjebh gaahkoeh 
duekieh jallh konserth öörnieh gusnie dïeneste TV-aksjovnese jåhta.

Daan jaepien beetnehtjöönghkijh okseste oksese vaedtsieh golken 22.b. 

Daan jaapetje TV-aksjovne Redd Barnan barkose jåhta dej maanaj åvteste mah 
dåaresne jïh vigkesne veasoeh. Fïerhte govhtede maana veartenisnie vigkiedajvesne 
veasoeminie jïh ij gåessie gih aarebi dan jeenjesh mah baatarimmesne orreme. 
Ektesne edtjebe 100 000 maanah viehkiehtidh guktie åadtjoeh stååkedidh, lïeredh jïh 
raeffesne veasodh. Beetnegi gaavhtan TV-aksjovneste maanah sijhtieh jearsoesåbpoe 
årrodh sijjen fuelhkine, skuvline jïh voengine. Vierhtieh prosjektide juhtieh laantine 
Ukraina, Syria, Bangladesh, Åarjel-Sudan, Demokraateles republihke Kongo jïh 
Nöörje. Nöörjesne edtjebe maanah viehkiehtidh mah leah dåaran jïh vigkien luvhtie 
baataramme.

Maanah maehtieh daan jaapetje teeman bïjre skuvlesne  lïeredh TV-aksjovnen 
ööhpehtimmiesoejkesjen tjïrrh mij lea namhtah jïh gååvnese sijjine tvaksjonen.no jïh 
salaby.no. 

Tjaangh tvaksjonen.no gusnie maahtah lohkedh guktie datne jïh dov fuelhkie 
maehtede meatan årrodh daan jaapetje TV-aksjovnesne.

